
Doaimmaheddjiid sáhkavuorru

Sámi dieđalaš áigečállaga duppalnummar 2007 almmuhuvvo ávvočálan 
professor Ole Henrik Maggai guhte borgemánu 12. b. 2007 deavdá 60 jagi. 
Ole Henrik Magga lea viiddis doaimmaidis lassin leamaš maiddái guovddá­
žis álggaheamen Sámi dieđalaš áigečállaga. Son lea maid doaimmahan 
áigečállaga nummariid sihke okto ja ovttas earáiguin, ja lea maid ieš viššalit 
buvttadan artihkkaliid dasa.

Dán nummarii lea Sámi allaskuvlla ja Sámi Instituhta bargojoavku bovden 
čálliid, ráhkadan Ole Henrik Magga dieđalaš bargguid bibliografiija ja čállán 
su biografiija. Sámi dieđalaš áigečállaga doaimmahusgoddi lea doaimmahan 
čállosiid dábálaš vuogi mielde. Artihkkalat ovddastit máŋga dieđasuorggi, mii 
čalmmustahttá Sámi dieđalaš áigečállaga fágaidrasttildeaddji luonddu.

Sámi allaskuvla, Sámi Instituhtta ja Romssa universitehta Sámi dutkamiid 
guovd dáš oidnet stuorra dárbbu dahkat Sámi dieđalaš áigečállaga bissovaš 
publi kašuvdnan. Ulbmilin lea doaimmahit guokte nummara jahkái. 

